
ПРОМОЦИЈА НА ПРОЕКТОТ НА УСАИД ЗА ЕКСПАНЗИЈА НА МАЛИ БИЗНИСИ ВО 

ПОЛОШКИОТ РЕГИОН 

 
На 18 октомври во Тетово, беше официјално отворен Проект на УСАИД за 
експанзија на мали бизниси во Полошкиот регион. Проектот има за цел да 
соработува со приватниот сектор и институциите на локалната власт, за 
зголемување на регионалниот и локалниот економски развој. Во Полошкиот 
регион, проектот првично ќе се фокусира на земјоделството, руралниот 

туризам и градежништвото.   
 
„Во голем дел, пристапот на овој проект кон локалниот економски развој се 
состои во идентификувањето и подршката на иницијативите со кои се 
поттикнува соработката помеѓу големите и малите претпријатија. За малите 

фирми, новите пазарни можности се создаваат преку нарачката на делови, 
материјали и услуги од големите компании на локално ниво. Преку оваа 
соработка се создаваат и канали за размена на пазарните информации, 
зголемувње на пазарниот пристап, развој на знаењето и способностите, како и 
технолошки трансфер, со што се овозможува градењето на капацитетот за 
малите локални претпријатија” изјави Роберт Вурц, Директор на Мисијата на 

УСАИД.  
 
На овој настан, УСАИД го објави стратешкото партнерство со клучните 
засегнати страни од овој регион, вклучувајќи ја и Стопанската комора на 
северозападна Македонија, Центарот за развој на Полошкиот плански регион, 
градоначалниците, канцелариите за локален економски развој, компаниите од 

приватниот сектор, финансиските институции, како и Германската агенција за 
меѓународна соработка (ГИЗ), за координирање на активностите за 
идентификација на пазарните можности и искористување на ресурсите со кои 
ќе придобијат малите и микро претпријатијата. Преку заедничка работа, се 
планира создавање на модел за развој на одржлива работна сила за 
градежната индустрија, програма за ланецот на снабдување ориентиран кон 

зајакнување на локалното производство, како и форум за јавно-приватен 
дијалог.  

 

БЕЛЕШКА ДО УРЕДНИЦИТЕ:     

Проектот на УСАИД за експанзија на мали бизниси првично ќе се фокусира на 
Пелагонискиот и Полошкиот регион, вклучувајќи ги бизнис-лидерите, локалните власти и 
другите институции во идентификувањето на пазарните можности за развој и создавање 
работни места, надградувањето на капацитетите на микро, малите и средните 
претпријтија (ММСП) за да се одговори на новите пазарни можности и нивниот раст, како 
и во зајакнувањето на капацитетот на провајдерите на бизнис услуги со цел подобро да 
се идентификуваат и услужат потребите на ММСП.    
 
Американскиот народ, преку УСАИД, има инвестирано над 500 милиони долари во 
Македонија од 1993 година. УСАИД работи со граѓаните на Македонија за создавање на 
работни места, зајакнување на демократските институции и практики, подобрување на 
интегрираното образование и подготвување на учениците за работната сила. Овие 
иницијативи го подобруваат квалитетот на живот и ја поддржуваат транзицијата на 

СООПШТЕНИЕ ЗА МЕДИУМИ 



Македонија кон стабилна и просперитетна демократија. УСАИД обезбедува економска 
и хуманитарна помош во преку 100 земји во светот. За повеќе информации, ве молиме 
посетете ја веб страницата macedonia.usaid.gov или нашата Фејсбук страна 
www.facebook.com/USAIDMacedonia 
 


